
GOUVÈNÈ CUOMO ANONSE APWOBASYON FINAL $27 MILYA, PWOGRAM 

KAPITAL MTA 5-ANE, AVANSMAN LÓT INISYATIV TRANSPÓTASYON ENPÓTAN 
MTA 
 

Konsèy Revizyon Plan Kapital la apwouve pi gwo plan depans MTA nan istwa Eta 
 

Renovasyon MTA nan 31 estasyon tren yo toupatou nan zòn Metropoliten New 
York la ankou 

 
Pwojè doub ray LIRR nan prim kontra enpòtan pou double kapasite branch 

Ronkonkoma sou 18 kilomèt ant Farmingdale ak Ronkonkoma 

Gouvènè Andrew M. Cuomo jodia te anonse ke Pwogram Kapital MTA 2015-19 $27 
milya te resevwa apwobasyon final ki soti nan Konsèy Revizyon Plan Kapital. Pasaj 
Pwogram Kapital sa make pi gwo envestisman nan enfrastrikti MTA nan istwa eta, e li 
dekri envestisman ki gen valè enpòtan sou senk pwochen ane yo pou renouvle, 
amelyore ak elaji rezo MTA a.  
 
“MTA se eleman enpòtan nan rezo transpò zòn metropoliten New York e nou dwe asire 
ke li gen kapasite pou reponn a demann vwayaj nouvo jenerasyon an epi alimante youn 
nan pi gwo ekonomi nan mond lan,” Gouvènè Cuomo te deklare. “Lè nou envesti nan 
plan transpòtasyon ki pi solid nan istwa eta, nap re-imajine MTA epi asire yon rezo 
transpò piblik ki pi rezistan, fyab ak ansekirite pou lavni.”  
 
Ane sa a, eta te angaje $8.3 milya dola finansman nan Plan Kapital $27 milya dola MTA 
– plan depans ki pi gwo ak pi anbisye nan istwa eta. Envestisman sa, lè li konbine avèk 
efò ki egziste deja ap achte plis pase 2,340 bis ak 1,450 machin tren nan sistèm lan; 
avanse yon inisyativ pou bati kat nouvo estasyon Metro-North nan zòn ki defavorize yo 
nan Bronx epi pote sèvis Metro-North nan Penn Station; kòmanse ekstansyon yon 
dezyèm Avenue Subway nan Lès Harlem; kontinye pwojè pou amelyore pèfòmans 
LIRR nan ajoute yon dezyèm ray sou 18 kilomèt ant Farmingdale and Ronkonkoma; 
renove ak revitalize estasyon yo; yon plan akselere pou kreye nouvo sistèm peman tikè 
pou ranplase MetroCard; epi kontinye devlope pwojè aksè nan pati Lès la kidonk pasaje 
LIRR yo ap anmezi pou pote vwayajè yo nan Tèminal Grand Central. Anplis de $27 
milya ke CPRB te apwouve, Pwogram Kapital MTA a gen ladan preske $3 milya nan 
amelyorasyon pon ak tinèl ki oto-finanse ak pwojè reparasyon ki finanse pa Pon ak 
Tinèl MTA. 

Renovasyon Estasyon yo 
 
Gouvènè a te anonse tou ke MTA a prale delavan avèk yon plan pou renove 31 
estasyon tren yo toupatou nan zòn metropoliten New York – yon aspè enpòtan nan plan 
l pou re-imajine MTA pou 21yèm syèk la.  Semèn sa, Konsèy MTA a prevwa pou l 
apwouve yon demann pou Deklarasyon Kalifikasyon pou kòmanse idantifye ekip 
konsepsyon konstriksyon pou antreprann pwogram renovasyon.  
 
“Jodia make yon gwo etap delavan pou MTA, ak moun New York,” te deklare Prezidan 
MTA ak PDG Tom Prendergast. “Avèk nivo finansman istorik grasa plan kapital, nou 
gen resous ak sipò nou bezwen pou satisfè manda Gouvènè a pou renouvle, amelyore 
ak elaji enfrastrikti transpòtasyon nou an. Nou pral pran egzanp Gouvènè a nan 
anplwaye strateji kap akselere konstriksyon – tankou kontra konsepsyon konstriksyon – 
pandan anmenmtan lap entwodui dènye teknloji nan sistèm lan, chèche fason ki pi 
entwitif nan estasyon nou yo, ak yon kantite lòt ekipman. E, tankou toutan, nou pral 
kontinye ranpli misyon prensipal nou pou asire sekirite ak fyabilite nan tout sistèm lan.” 
 
Inisyativ renovasyon estasyon an ap gen ladan yon laj varyete konsepsyon inove pou 
amelyore eksperyans kliyan, enkli ekleraj konsiderab amelyore ak siy ki pi entwitif pou 
rann li pi fasil pou kliyan yo navige nan estasyon yo. Estasyon renove yo ap ofri tou 
ekipman tankou koneksyon selilè, Wi-Fi ak nouvo art.  
 
RSQ nan premye etap nan yon pwosesis a de-etap kote yo idiantifye ekip ki pi kalifye 
yo ak seleksyone alavans. Apre yon gwoup ekip planifikasyon- konstriksyon ke yo te 
idantifye nan kòmansman ete a, ekip yo ki sou lis kout la ap jwenn envitasyon pou 
soumèt pwopozisyon nan tout pake renovasyon estasyon ilteryè kòmanse nan mwa 
Jiyè.  
 
Yo prevwa pou bay premye kontra a nan otòn. Travay renovasyon nan estasyon ki 
seleksyone yo ap fini nan sis a 12 mwa, e travay nan pifò nan 31 estasyon yo pral fini 
nan desanm 2018. 31 estasyon yo enkli nan Pwogram Renovasyon estasyon yo ki chita 
sou yon gwo kanpay ki fèt pou amelyore eksperyans kliyan ki pral gen ladan konpozan 
ak travay renouvèlman nan plis pase 170 lòt estasyon.  
 
Doub Ray 
 
MTA te anonse tou avansman kontra enpòtan pou konsepsyon ak konstriksyon nan faz 
final pwojè ray doub Long Island Rail Road, sa ki pral konsiderableman ogmante 
kapasite Branch Ronkonkoma sou 18 kilomèt ant Farmingdale ak Ronkonkoma nan 
ajoute yon dezyèm ray. Adisyon an pral pèmèt LIRR bay sèvis nan lè ki pa gen 
anbouteyaj nan branch Ronkonkoma nan toulède dikresyon yo epi amelyore fyabilite ak 
pèfòmans atan, ogmante fleksibilite ak redwi reta ki gen rapò avèk deranjman sèvis.  
 
Yon kontra konsepsyon-konstriksyon ki gen valè jiska $59.7 milyon pral atribye a 
Skanska-Posillico II (JV) pou planifye ak konstwi 7.4 kilomèt ray ant Farmingdale ak 
Central Islip. Yon kontra konsepsyon-konstriksyon $44.8 milyon ki gen rapò pral atribye 

nan Ansaldo STS USA, Inc. pou konstwi yon nouvo sistèm siyal konsepsyon ki pral 
itilize lojisyèl pou kontwole tren ki baze sou òdinatè pou pi byen kowòdone mouvman 
tren lè yo aktive dezyèm ray la. Toulède kontra yo prevwa pou yo apwouve pa Konsèy 
MTA nan mèkredi. Pwojè a prevwa pou l fini nan fen 2018.  
 
Sou demann Gouvènè a, LIRR ap itilize yon kontra konsepsyon-konstriksyon –kote yon 
ekip inik kontraktè responsab pou alafwa konsepsyon ak konstriksyon yon pwojè 
annantye – asire ke kowòdinasyon an transparan, e ke travay la fini nan peryòd tan ki pi 
posib. 
 
“Lè pwojè Doub Ray la fini, LIRR pral anmezi pou agrandi sèvis, redwi konjesyon ki gen 
rapò avèk reta epi bay sèvis ki pral amelyore konsiderableman sèvis pou kliyan li yo,” te 
deklare Prezidan LIRR Patrick Nowakowski. “Reyalite a sèke pou gen pi bon sèvis 
tren, ou dwe gen pi yon ray, e rezidan Long Island yo gen anvi pou pwojè sa ale apati 
planifikasyon pou rive nan reyalite.”  
 
Travay konstriksyon deja ankou. Pou rive nan lè travay la ap fini, LIRR estime ke Ray 
Doub la pral enjekte preske $100 milyon nan ekonomi Long Island.  
 
Achèvman pwojè doub ray la egalman depandan sou finalize lòt eleman yo nan plan 
travay la anjeneral. Ray Doub se youn nan sèt pigwo pwojè konstriksyon LIRR ki sijè a 
yon Pwojè Akò Travay inove avèk Konsèy Building and Construction Trades nan Konte 
Nassau ak Suffolk. Sendika yo te kanpe pou siyen yon akò ki pral bay yon estimasyon 
ekonomi nan travay dirèk de plis pase $6 milyon oswa apeprè 11% nan depans total 
travay sou pwojè kapital sa yo. Anplis pou redwi depans yo, kontra te bay opòtinite pou 
minorite yo ansanm avèk fi yo kap antre nan pwogram aprantisaj sendika epi enkli 
dispozisyon non-diskriminasyon nan pratik anbochaj sendika ak plasman travay.  
 
Pasaje yo sou branch Ronkonkoma LIRR plis pase 48,000 chak jou pa semèn. Avèk 
sèlman yonsèl ray nan preske 18-kilomèt wout ant Farmingdale ak Ronkonkoma, LIRR 
ka fonksyone yon kantite limite tren epi manke fleksibilite operasyonèl sizoka ta gen yon 
deranjman. Si yon tren vin dezaktive, tout lòt tren yo (lès ak lwès) pap gen okenn 
mwayen pou kontoune pwoblèm nan. Konstriksyon doub ray ant Farmingdale ak 
Ronkonkoma pral sipòte tou rezistans nan tout Long Island lè yo pèmèt LIRR bay pi bon 
opsyon sèvis nan liy prensipal la nan kondisyon kote swa branch Montauk oswa branch 
Port Jefferson konpwomèt akoz move tanperati.  

